
Izvod iz biltena dnevnih događaja za protekla 24 sata
12.06.2025.

Za protekla 24 sata (11/12.6.2025. godine), iz oblasti sprečavanja i otkrivanja kriminaliteta, na

području Hercegovačko-neretvanskog kantona registrovano je 8 prijava; na području Mostara 3, na

području Konjica 2, na području Jablanice 2 i na području Stoca 1.              

Iz oblasti javnog reda i mira registrovana su 2 prekršaja; na području Jablanice 1 i na području Prozor-

Rame 1.                  

Iz oblasti bezbjednosti saobraćaja registrovane su 3 saobraćajne nezgode; na području Mostara 1, na

području Stoca 1 i na području Čitluka 1.   

Od evidentiranih događaja izdvajamo:

11.6.2025. godine, postupajući po depeši MUP-a Kantona Sarajevo, policijski službenici PS

Jablanica, zajedno sa policijskim službenicima PS Konjic, PS/BS Konjic  i OKP-a PU Konjic su, u

mjestu Paprasko zaustavili vozilo marke Mercedes kojim je upravljao H.M. (1971) iz Sarajeva, a

kao saputnici u vozilu su se nalazili S.Š. (1968) iz Sarajeva i N.O. (1953), također iz Sarajeva.

Prilikom kontrole navedenog vozila H.M. je patroli policije dobrovoljno predao jednu pvc kesicu u

kojoj se nalazila manja količina zeljaste materije koja svojim izgledom asocira na opojnu drogu

marihuanu. Suvozač S.Š. također je predao jednu pvc kesicu u kojoj se nalazila manja količina

zeljaste materije koja asocira na opojnu drogu marihuanu. Vozač H.M. je lišen slobode zbog

postojanja osnova sumnje da je na području Sarajeva počinio KD „Razbojništvo“ uz prijetnju

vatrenim oružjem. Suvozači su zadržani u službenim prostorijama PS Jablanica do dolaska

policijskih službenika MUP-a K Sarajevo.  

